
Årsmelding for Øvre Naustdal Utmarkslag 2023

Historikk for årsmøter i ØNU sidan 2010 med viktige vedlegg er å finne på nettsidene vår her: 
http://kringlen.com/onu-underside-aarsmote.html

Styret har i 2022 vore samansett slik: 
Normund Svoen – leiar 
Odd Vonen – nestleiar 
Anders Neset – sekretær/storvaldkontakt
Gudmund Eimhjellen – styremedlem/storvaldkontakt
Narve Fimland – styremedlem/storvaldkontakt

Varamedlem:
Andreas Sørebø                                     
Inge Svorstøl              

Revisorar: 
Olav Svoen                                             
Torstein Svorstøl                        

Valnemd til årsmøte 2024: 
Arne Dvergsdal 
Andreas Sørebø - leiar
  
Rekneskapet er ført av Karen Marie Elvik Svoen 

Styremøter 
I løpet av 2023 har vi hatt 2 styremøter og behandla 15 saker.  26.07 vart styremøtet holdt i 
grindbygget ved Svobrua og den 25.10 i den nye jaktbua på Kviemuren på Svoa.  Det har også som 
før om åra vore kommunikasjon over telefon, tekstmeldingar og epost. Det meste av aktiviteten vår 
har vore kommunisert over Facebook- sida til ØNU - 
https://www.facebook.com/groups/536166676475053  og noko på tekstmelding til medlemane.  

Arrangement/ Prosjekt som laget har vore inne i siste året: 

 Årsmøte.  Arrangering av årsmøte 08.03.23 – Fimlandsbua – som dei siste åra også med 
storvaldsaker.  14 medlemer møtte.   

 Fiskekortsalg og båtutleige.  Båtane har vore flittig i bruk store deler av sesongen – både i 
Svo-/Nesvatnet og i Vonavatnet.  Også i 2023 har Utmarkslaget tatt ansvar for utsetting, 
innsetting og lagring av Barnas Turlag sine 2 kanoer i Vonavatnet og 4 H sine 2 kanoar ved 
Svobrua.  Laga har sjølve ordna med flytevestar i ulike storleikar både for barn og voksne.  
Kanoane har vore mykje i bruk og er openbart eit godt familietiltak.  Ein av kanoane i 
Svovatnet blei øydelagt etter at den kom i drift med folk ombord og for nedover elva mot 
Kleivavatnet.  Dei voksne folka ombord kara seg greit i land. Von 4H skaffa ny kano som 
raskt kom på plass i Svovatnet.  
I etterkant av denne hendinga gikk vi ut med advarslar om å komme for nær utosane med 
båt eller kano, og vi sette opp oppslag bl.a.  med tekst og kartmarkering kor utosane er.  
Oppslaga er sett opp ved Svobrua og på skuret vårt ved Vonavatnet.  Vi søkte NVE om 
støtte til å merka utosen frå Nesvatnet t.d. med bøyer, men fekk ikkje midlar frå dei til dette.
Petter Fimland har også i 2023 følgt med båtane i Vonavatnet.  Bl.a. at dei er dratt opp, at 
bunnproppane er dratt ut, at dei er festa og ligg skikkeleg, at årane er plassert ved bua og at 

vestane er på plass og hengt opp slik at dei tørkar.  Han har også tatt ansvar for kantslått ved
Svobrua denne sesongen.  

 Betalingsparkering ved parkeringsplassar ved Vonavatnet, Øyjord, Svobrua og Svo-
svingen.     
Framleis god oppslutnad om betalingsparkeringa som utgjer ei viktig inntekt for laget og vi 
får betalt ut både for grunnleige ved Vonavatnet,  og brøyting ved Øyjord, Svobrua og 
Svosvingen -jfr rekneskapen.  Det aller meste av innbetalingane skjer på Vipps.  

 Tynningsfisket i Vonavatnet  - jfr nettsida med årsmøtepapirer
Ola Kringlen har framleis ansvar for koordinering av tynningsfisket i Vonavatnet og gjer ein
avgjerande og stor jobb med dette. Elles å merke seg at hyttefolket rundt Vonavatnet no i 
stor grad bidreg i garnsettinga på dei oppsette tynningsfiskedagane.  Elles er vi framleis 
heilt avhengig av den hjelp vi får frå Ingebrigt Tveite og Ingrid Våle – dei er no busett i Vik 
i Sogn.  
Ola Kringen skriv i si oppsummering til styremøtet i oktober:  
«Antal garndøgn i 2023 var ca 331, og det er 100 mindre enn gjennomsnittet for prosjektet.
Ufiska ca 2700 fisk i 2023, ca halvparten av gjennomsnittet, men positivt i forhold til 
utfiska 8000 fisk i 2022. Betyr at ein har redusert tilveksten ganske mykje. Også i år har det 
vore fokus på småaure, spesielt på vårfisket. Noko reduksjon var også grunna at fisket var 3
veker seinare enn planlagt då Ingebrigt og Ingrid ikkje var ledige før 14-15 oktober
Tynningsfisket 10-11 juni vart gjort på dugnad utan innleigd hjelp 
10. juni: 3 båtlag med hyttefolk og grunneigar
11. juni: 4 båtlag med hyttefolk 
Tynningsfiske 14-15  oktober med innleigd Ingebrigt+Ingrid og dugnad frå lokale 
14. oktober: 3 båtlag med hyttefolk og grunneigarar i tillegg til Ingebrigt og Ingrid  
15. oktober: 3 båtlag med hyttefolk i tillegg til Ingebrigt og Ingrid 
Detaljer frå 2023 og tidlegare er vedlagt i regnark på nettsida vår under årsmøtet 2024.  
Vi søkte Vestland fylkeskommune og fekk tildelt kr 30000,- til tynningsfisket vårt i 
Vonavatnet.  Noko av desse midlane har vi brukt til å kjøpe inn nye garn.  
Tynningsfisket i oktober blei dekka av ein journalist i medlemsbladet «Jakt og Fiske». Den 
relativt store reportasjen over fleire sider med mange bilder blei publisert i nr 1, 2024 og 
info om artikkelen er lagt ut på Fb sidene våre.  

 Trekning av reinsdyrløyver og reinsdyrjakta 2023
Arne Dvergsal har ansvaret for å følge opp ØNU sine interesser når det gjeld villreinjakta i 
vårt område i Førdefjella villreinområde.  Han deltek i møter, held orden på tildeling av 
løyver, trekning blant våre medlemer, rapportering om avskyting etc. 
Ny bestandsplan med kun 9 løyve p.g.a. (planlagt 12) for heile området i 2023.   Gloppen 2 
voksen og 3 kalver, Naustdal og Jølster 1 vaksen og 1 kalv kvar. Det blei ikkje gitt 
storbukkløyve i år sidan det var sett få under tellingane, men det er sett fleire i etterkant og 
ein reknar såleis med at storbukkandelen er som normalt.   Flokken er kalkulert til ca. 80 
dyr.  
14 søknader om fellingsløyve kom inn for ØNU sitt område i 2023.  For dei to tildelte dyra 
blei det trekt ut 3 løyver slik at der var ein i reserve. Tydelegvis at ikkje alle som søker er 
klar over at det er to års karantene etter tildelt løyve ifht å få vere med i ny trekning, og at 
løyvene faktisk kostar ein del etter kva dyr ein blir tildelt.  For 2023 kalv kr 1100, 
simle/ungdyr under 55 kg kr 2400, stor bukk kr 2900.  Avgiftene skal betalast sjølv om der 
ikkje skjer felling.  
Avskyting : Begge dyra som var delt ut for ØNU sitt område vart skotne.  I heile området er
det eit par kalvar som ikkje er skotne.  
Sjå elles http://www.villrein.no/frdefjella-2/ 

http://www.villrein.no/frdefjella-2/


 Småviltsituasjonen.    
Rune Olsbø ved Florø jeger og fisk driv framleis aktiv undersøking i området vårt med 
årlege takseringstrapportar – også i 2023.   P.g.a. openbart lite fugl jakta dei ikkje fugl i 
Nes/Vonaområdet i fjor haust og rapporten for 2023 tilseier at det heller ikkje blir i 2024. 
Det har vore felt ein del predatorar.   Viser til 2 stk rapporter frå Rune Olsbø som ligg på 
nettsida. 

• Stiprosjektet.
I 2023 ingen nye stiprosjekt. Kun vedlikehold av stiar som ligg der. Arne Dvergsdal har 
oppynet med stiane og merker om att der merkinga er slitt eller forsvinn.  

Årets utmarking 2023  ikkje utnemt.  

 
 Hjortejakt 

Jaktåret 2023 var fjerde sesongen etter samanslåinga av Utmarkslaget og Instedalen 
Storvald.   Det er Gudmund Eimhjellen, Anders Neset og Narve Fimland som har 
hovudansvaret for hjortesaker i styret.  
Det blei arrangert jaktfeltleiarmøte før hjortejakta i august der nøye info om jakta blei gitt, 
løyvetildeling, avgifter etc.   Ole Ingar Bruflot frå Naustdal ettersøksring orienterte om 
ettersøk av påskutt vilt.  I tillegg blei det sendt ut detaljert info på tekstmelding til 
jaktfeltleiarane og informert på Fb sidene våre.
All jakt samt «sette og skutte dyr» skulle rapporterast elektronisk på «Sett og skutt» 
(Hjorteviltregistert). Styret har følgt med på rapporteringa i løpet av hjortejaktperioden. 
Rapporteringa har stort sette vore god dei siste åra.    
Fellingsstatistikk har vore løpande lagt ut på «Hjortebørsen» på Fb sidene våre. All 
informasjon er henta frå Hjorteviltregisteret som lagrar alle data ført av jegerane på «Sett og 
skutt».  Med unntak av felling av skrapdyr som går utanom kvoten er der er ingen annan 
kontroll med fellingane enn det som blir ført på «Sett og skutt».  Fellingane skal rapporterast
kontinuerleg!  
Den årlege kvoten for Intstedalen Storvald for 2023 og dei to neste år blei auka frå 50 til 65 
dyr. Som ein ser av rapport frå Hjortebørsen under var avskyttinga i år betydeleg høgre enn 
noko år før. 
Nokon avvik har det vore, bl.a. skutte dyr som ikkje jaktfeltet hadde løyve på. Alle avvika 
her er no lukka.  
Også nokon tregheit/manglande innbetaling av avgift.  Framleis ved inngang til årsmøtet er 
der uteståande summar med innbetalingskrav i 2023 som enno ikkje er betalt.  Det er 
jaktfeltleiarane som har ansvar for å sørge for betaling.  Alle får giro sendt ut av 
Utmarsklaget ved Anders Neset som også har sendt purring.  Det blei ut i jaktperioden sendt 
ut teksmelding til alle jaktfeltleiarane om regelverket.   

Hjortebørsen for Øvre Naustdal Utmarkslag/Instedalen storvald pr jaktslutt 23.12.23. 45 
dyr (av totalt 65 løyver) felte i 12 av dei 15 jaktfelta i Storvaldet. Dette er rekord med god 
margin for Storvaldet. Høgste tal tidlegare er 29 felte dyr - men på dette tidspunkt hadde 
storvaldet 50 løyver mot no 65. Større jaktinnsats, men også noko meir dyr forklarer nok 
auken i avskytinga.  Detaljer frå det enkelte jaktfelt er presentert på Fb sidene til 
Utmarkslaget.  

 Informasjonen er henta frå https://hjorteviltregisteret.no
     

 ØNU sin administrasjon av løyve til scooterkøyring i LV området.  

https://hjorteviltregisteret.no/


Fleire grunneigarar nytta transportløyvet som ØNU administrerer på vegne av grunneigarane
for transport til hytter/stølar i LV området. Vi fekk i 2019 nytt løyve til å disponere 10 turar 
pr år som gjeld for perioden 2020 – 2024 -  2. jan til 15. april desse åra.  Grunneigarane har 
sett pris på ordninga som vi på kort varsel enkelt ordner via tekstmeldingskommunikasjon 
med den enkelte grunneigar.  

 Tiltak ved Svobrua friluftsområde

◦ Det blei i 2023 søkt om midlar frå Utviklingsfondet til utviding av parkeringsplassen ved
Svobrua (10 meter – 3-4 plasser) . Vi fekk innvilga kr 30000.  Søknaden om løyve til 
anlegget tok tid og godkjenninga kom først no i 2024.  Dispensasjonssøknaden kosta kr 
18270,- som vi måtte ut med til Sunnfjord kommune.    Oppstart med jobben blir våren 
2024.  Olav Svoen vil gjere entreprenørarsbeidet, men noko trong for dugnad blir det når
det skal tilkøyrast grus.    

 

 Økonomi
Rekneskapen viser at vi i 2023 fekk inn kr 23374 på fiskekort/båtutleige og parkering – litt 
høgre enn i 2022. Dei fleste innbetalingane skjer via Vipps.  
Saldoen på driftskonto ved utgangen av året 2023 er kr 73362; dvs kr 20765  meir enn ved 
inngangen av året og gjenspeiler nok i all hovudsak summen vi søkte om og fekk tildelt frå 
Fylkeskommunen til tynningsfisket i Vonavatnet.  På storvaldkontoen er saldoen ved 
utgangen av året kr 16083,-  dvs kr 1305 mindre enn ved inngangen på året.  

 Totalbeholdninga begge kontoer er ved utgangen av 2023 dermed kr 89445  - kr 19460 
høgre enn ved utgangen av 2022.    

 Sjølv om bra økonomi gir oss noko handlingsrom må vi  likevel tenke inntekter og begrense 
utgifter når dette er nødvendig. Det viser seg at det er lett å få tildelt midlar når vi har gode 
prosjekt å søke på, og når vi kan gå saman med andre i bygda på prosjekt med felles 
interesse (td. Grindbygget i 2022)   Vedr tynningsfisket i Vonavatnet viste det seg  å dukke 
opp midlar vi kunne søke på og få tildelt.  Men denne mulegheiten blir neppe vidareført slik 
det ser ut no.  Elles har jo Utviklingsfondet for LV området vore ein sikker søknadsbank for 
Utmarkslaget.  Priser på parkering og fiske har vel stort sett stått stille dei siste 10 år, og 
muleg vi må sjå på dette igjen. 

 Sjå elles eiga sak på årsmøtet vedr økonomi ved gjennomgang av rekneskapen med revisjon 
av denne.     

Deltaking i nemder og utval.

Rådgivande Utval i Naustdal/Gjengedal landskapsvernområde  
Styret i Utmarkslaget har foreslått for styret i Rådgivande utval at leiar i Utmarkslaget med nestleiar
som vara i framtida skal representere Utmarkslaget i Rådgivande utval.  
http://www.nasjonalparkstyre.no/Naustdal-Gjengedal/

Fondsstyret for Utviklingsfond for Naustdal-Gjengedal landskapsvernområde – Utmarkslaget 
har etter at Sunnfjord kommune blei oppretta ikkje hatt eigen representasjon i fondsstyret, men Olav
Svoen er valgt som 1. vara  
https://gloppen.kommune.no/tenester/landbruk/utmark/utviklingsfondet-naustdal-gjengedal/

Villreinutvalget – Førdefjella villreinområde.  Arne Dvergsdal er Utmarkslaget sin 

representantant.    
http://www.villrein.no/frdefjella-2/

Villreinnemda for Sogn og Fjordane.  Utmarkslaget har ingen medlem i nemda men Sunnfjord 
kommune har valgt ein representant som representerer heile storkommunen. 
https://www.villrein.no/sogn-og-fjordane-nemnd

Prosjekt/drift som Utmarkslaget arbeidde med i 2023 og som blir vidareført i 2024 er: 
 Vedlikehald og overvåking utfisking i Vonavatnet. Utfisking i 300-400 garndøgn pr år med 

småmauska garn på ubestemt tid er nok nødvendig for å unngå ny overbefolking av vatnet.  
 Vedlikehold av stimerking i ØNU sitt område.
 Småviltkartlegging i ØNU sitt interesseområde     
 Dagleg drift med vedlikehold  av Svobrua Friluftsområde, brøyting av parkeringsplassar,  

oppslag om fiskekort, parkeringkasse ved Vonavatnet, vedlikehold av båtar, opprigging av 
utstyr om våren og nedrigging om hausten (båtar, kanoer,  bord og benker, garn, 
parkeringskasser etc), kommunikasjon med kommune og administrasjonen for LV området 
bl.a. med uttale i forbindelse med søknader om motorisert ferdsel, løypekøyring, bygg og 
anlegg i ØNU sitt interesseområde. 

 Utviding av parkeringsplassen ved Svobrua med 10 meter nordover.    
 Ivareta alle forhold omkring hjortejakta, bl.a. møte med jaktfeltleiarane, diverse tiltak som 

kan fremme grunneigarane sine interesser omkring hjortejakta,  overvåking av «Sett og 
Skutt» og passe på at rapporteringa skjer slik den skal.  Planlegging av kurs – bl.a. ynskje 
om slaktekurs som det ikkje har blitt noko av.   

 Administrasjon av reinsdyrjakta for ØNU sine grunneigarar i Førdefjella Villreinområde

For meir info sjå nettsidene http://www.kringlen.com/ONU.html
Viser også til Øvre Naustdal Utmarkslag si Facebook gruppe - 
https://www.facebook.com/search/top/?q=%C3%B8vre%20naustdal%20utmarkslag

Vi takker nok ein gong Ola Kringlen for leiing av tynningsfisket og overvaking av fiskesituasjonen i
Vonavatnet samt bidrag til å legge ut viktig info på ØNU si nettside under Vonaportalen.   Vi må 
også legge til at styremedlemane i Utmarkslaget legg ned eit betydeleg dugnadsarbeid for laget – 
både praktisk og organisatorisk.  Elles vil vi takke dei av våre medlemer som har vore med på 
utfiskingsdugnaden og i dugnadsarbeid elles i laget.  

Florø 25.02.24

For styret i ØNU, 
Normund Svoen  
Leiar.  

